SUID-AFRIKAANSE RADIOLIGA NUUS VIR SONDAG 10 MEI 2026

Goeie môre en welkom by die weeklikse nuus uitsending van die Suid-Afrikaanse Radioliga, gelees deur ________________________ (jou naam, roepsein en QTH) namens ZS6SRL.

Die Suid-Afrikaanse Radioliga saai elke Sondag nuus bulletins uit in Afrikaans sowel as Engels om 08:15 en 08:30 Sentraal Afrika Tyd onderskeidelik op HF sowel as op verskeie BHF- en UHF-herhalers. Hierdie uitsendings word ook via Echolink en Allstar Node 53511 herlei deur Johan, ZS6JPL. Die oudio bulletins kan afgelaai word vanaf https://sarlnews.podbean.com/, terwyl die teks bulletins by https://mysarl.org.za/sarl-news/ afgelaai kan word.

Die Nuusspan wens alle moeders 'n gelukkige Moedersdag toe!

In die nuus vandag:

DIE MEI 2026 RADIO ZS

SARL-TOEKENNINGS EN TROFEË

en

DIE MEI RAE VOLGENDE SATERDAG

Bly ingeskakel vir meer inligting oor hierdie en ander interessante nuus items.

Ons begin die bulletin met nuus van ‘n stil sleutel.

Dit is met leedwese dat ons moet aankondig dat die sleutel van John Jack, ZS6JBJ, op Saterdag 2 Mei 2026 stil geword het na 'n redelik kort siekbed. John is op 21 Februarie 1940 in Skotland gebore, hy was 'n vriend van baie en het daarvan gehou om op GG te gesels. Ons betuig ons opregte meegevoel aan sy familie en vriende.

POUSE

Jy luister na 'n nuusuitsending deur die Suid-Afrikaanse Radioliga.

STIL SLEUTEL KENNISGEWINGS EN NUUSITEMS
 
Jy word weereens daaraan herinner om Stil Sleutel kennisgewings en nuusitems na news@sarl.org.za te stuur. Op hierdie manier sal die bulletin-samesteller vir die week die items ontvang. MOET NIE enigiets per WhatsApp aan Dennis, ZS4BS, stuur nie – dit is nie die nuus-inboks nie!
 
Kompetisie-uitslae – die nuus span benodig nie die volledige lys van kompetisie-uitslae vir die bulletin nie. Wat die nuus span benodig, is die naam van die kompetisie; hoeveel logstate ontvang is en die eerste drie plekke. Dis al. En stuur dit na news@sarl.org.za.

DIE MEI 2026 RADIO ZS
 
Die fout op die webwerf is herstel, die Mei 2026-uitgawe van Radio ZS is na mysarl opgelaai. Lees oor van FT8 na GG, die ZS100SARL en die 2025 SARL Eeufees marathon QSO-partytjie, 'n Alle-Band Emcomm Go-Kit en die 3Y0K-ekspedisie en die terugkeer.
 
Ons kyk na die GM-paal antenna, die RaDAR Sport Tracker en geoptimaliseerde Moxy-antennas vir die 2-, 6- en 10-meterbande en vra hoekom RaDAR. Stewart, ZR1WT, bespreek telemetrie via hergebruikte WSPR vir Pico Ballonne, ons kyk na ou amateur radio en Shacks op die Lug. Ons besoek die m'Bashe-vuurtoring en in die Museumstuk kyk ons in die tas op die solder. En daar is meer in hierdie uitgawe.

SARL-TOEKENNINGS EN TROFEË
 
Die SARL-toekenningsdinee by die Willows is goed bygewoon en almal het die uitstekende ete geniet. Die oorhandiging van die verskeie toekennings is gedoen deur Nico, ZS6QL.
 
Ere-lewenslange lidmaatskap is toegeken aan Sid, ZS5AYC, terwyl die Willie Wilson-goue kenteken toegeken is aan Michael, ZS1MJT; Adele, ZS5APT; Christo, ZR6LJK; Gert, ZS6GC en Keith, ZS6HI
 
Die Koos & Annie van der Merwe Platinum-toekenning is toegeken aan Theunis, ZS2EC en Dave, ZS2DH, terwyl die Koos & Annie van der Merwe-goue toekenning gegaan het aan Tony, ZR2TX; Chris, ZS2AAW; Andrew, ZS2G; Glen, ZS2GV; Jaco-Louis, ZS6JLK en Devon, ZS6DEV.
 
Die Jack Twine Merietetoekenning is toegeken aan Neil, ZR1ABO; Christo, ZS1CBY; David, ZS1GA; Neville, ZS1NEV; Odette, ZS2OD; Andrew, ZS2AFB; Eric, ZS2ECH; Paul, ZS2PS en Vaughan, ZS2VR. Jan, ZS4JAN is in die SARL Eregallery opgeneem.
 
Die volledige lys van toekennings en trofeë sal in die Junie 2026-uitgawe van Radio ZS gepubliseer word.

Jy luister na 'n nuusuitsending deur die Suid-Afrikaanse Radioliga.

DIE MEI RAE VOLGENDE SATERDAG

Die Mei Radio Amateur-eksamen sal op Saterdag 16 Mei by verskeie eksamensentrums regoor Suid-Afrika afgelê word. Die SARL Nuusspan wens alle die kandidate alles van die beste vir die eksamen toe.

KOMPETISIE NUUS
 
Die Bo-Karoo ARK nooi jou uit om deel te neem aan die eerste been van die Vroeë Oggend Koffie QSO Partytjie van 04:00 tot 05:00 UTC op Woensdag 13 Mei. Aktiwiteit vind plaas op 40 en 80 meter, die uitruiling is jou naam en roepsein, 'n RS-verslag, jou Ruitvierkant en jou ouderdomskategorie. Dien jou logstaat teen 21:59 UTC op Woensdag 20 Mei in by zr3vdk@outlook.com en zr3pa@outlook.com.
 
Die Noord-Kaap ARK nooi jou uit om deel te neem aan die ZS3 QSO Partytjie op Sondag 17 Mei en dan vind die SARL Woensdag 80 m Klub-kompetisie plaas op Woensdag 20 Mei, wat ook die SARL se 101ste verjaardag is. Kry die reëls vir hierdie drie kompetisies in die 2026 SARL Kompetisiehandleiding.
 
Dertig logstate is ontvang vir die ZS4 QSO Party wat op Sondag 12 April 2026 gehou is.
 
1ste Michael Roodt, ZS4BHF – 145 punte
2de André Wiese, ZS4AW - 94 punte
3de Deon Fraser, ZS5DCF - 72 punte
 
Twee-en-sewentig logstate is ontvang vir die tweede been van die SARL Saterdag 40 Klub-kompetisie wat op Saterdag 25 April 2026 gehou is.
 
Klub uitslae
1ste die Wes-Rand ARK, ZS6WR – 931 punte
2de die Noord-Kaap ARK, ZS3NC - 796 punte
3de die Sandton ARK, ZS6STN - 553 punte
 
Individuele uitslae
1ste Rulhof, ZS4RM - 168 punte
2de Gerhard, ZS1TG - 166 punte
3de Brandon, ZS6LZ - 156 punte

HF VOORTPLANTINGSVOORSPELLING

Hannes Coetzee, ZS6BZP, berig dat daar gedurende die week lae tot gematigde sonaktiwiteitsvlakke verwag word. Tans is daar 4 sonvlekgroepe met eenvoudige magnetiese samestellings sigbaar. Daar is 'n gematigde tot hoë waarskynlikheid vir die voorkoms van C-klas en 'n lae tot gematigde waarskynlikheid vir M-kas sonfakkels. Diegene wat hulle eie frekwensievoorspellings wil doen, kan 'n verwagte effektiewe sonvlektelling van 74 vir die week gebruik. Radio amateurs kan veral laatmiddag DX openinge op die 30 tot 10 m bande verwag.
Besoek gerus die webtuiste spaceweather.sansa.org.za vir meer inligting.

Nou die dagboek van gebeure vir die volgende paar weke:

Vandag – Moedersdag
13 Mei – die Vroegoggend Koffie QSO Partytjie
14 Mei - Hemelvaartsdag
15 tot 17 Mei – die Dayton Hamvention
16 Mei – die Mei Radio Amateur Eksamen
17 Mei – Wêreldtelekommunikasiedag en die ZS3 QSO Partytjie
20 Mei – Wêreld Bye dag, die SARL se 101ste verjaardag en die SARL Woensdag 80 m Klub kompetisie

Om ons bulletin af te sluit, is hier 'n opsomming van ons hoof nuusberig:

Die fout op die webwerf is herstel, die Mei 2026-uitgawe van Radio ZS is na mysarl opgelaai. Lees oor van FT8 na GG, die ZS100SARL en die 2025 SARL Eeufees marathon QSO-partytjie, 'n Alle-Band Emcomm Go-Kit en die 3Y0K-ekspedisie en die terugkeer.

Dit bring ons aan die einde van hierdie bulletin.

Ons nooi klubs en individue uit om nuusberigte van belang vir radioamateurs en kortgolfluisteraars in te dien, indien moontlik in beide Engels en Afrikaans, deur die nuusberig op te laai by https://mysarl.org.za/news-inbox/ of die items te stuur na news@sarl.org.za, nie later nie as die Vrydagoggend voor die bulletin datum.

Luister elke Sondag oggend om 10:00 Sentraal Afrika Tyd na "Amateur Radio Today." Daar is ‘n herleiding op 7 115 kHz laer syband deur Louie, ZR4DJL, en verskeie herleidings op BHF en UHF frekwensies regoor Suid Afrika. In Bloemfontein kan jy om 08:15 en om 10:00 SAT op die 145,7625 MHz-herhaler luister. In Kaapstad kan jy om 10:30 SAT luister op die 145,700 MHz-herhaler met Echolink na ZS1DCC-R, danksy Dave, ZS1DFR. 'n Heruitsending aangebied deur Andy, ZS6ADY vind op Maandae aande om 19:30 Sentraal Afrika Tyd op 3 620 kHz plaas. 

Ons ontvang graag jou sein rapporte, kommentaar en voorstelle, stuur 'n e-pos aan artoday@sarl.org.za.
 
Jy het geluister na 'n nuus uitsending van die Suid-Afrikaanse Radioliga, geskryf deur Kevern Burger, ZR2BK en geproeflees deur Deon Erwin, ZR1X, en gelees deur ....................................

Van die Nuusspan, die beste wense vir die week vorentoe.

